Inntökuathöfn 
Gæta skal þess að hafa hátíðlegt umhverfi við inntökuathöfn. 
1. Formaður kallar verðandi félaga upp að háborði, ásamt meðmælanda og eldri félaga (félögum), sem þátt taka í inntökuathöfninni. Gætið þess að fundarmenn sjái vel til. Leggið áherslu á að það sem lesið er, sé lesið hægt og skýrt. 
2. Formaður eða eldri félagi les kynningu á Lionshreyfingunni. 

Góði væntanlegi Lionsfélagi 
Lionshreyfingin, sem þú ert nú að ganga í er stærsta hreyfing alþjóða þjónustusamtaka í heiminum. Alþjóðasamband Lionsklúbba var formlega stofnað hinn 7. júní árið 1917 í Chicago í Bandaríkjunum. Aðalhvatamaður og stofnandi Lions-hreyfingarinnar var Bandaríkjamaðurinn Melvin Jones. Það sem vakti fyrir Melvin Jones var að stofna fjöldahreyfingu sem hefði mannúðarverk að markmiði. Legði sjúkum lið og öllum þeim sem bágt ættu, gömlum sem ungum, öllum þeim sem ekki gætu annast sig sjálfir.  Eftir honum er haft:  “Mér var farið að skiljast að mönnum verður lítið ágengt, nema þeir taki upp á því að gera eitthvað fyrir aðra". 
Til Íslands barst Lionshreyfingin árið 1951, en þá var fyrsti klúbburinn stofnaður, Lionsklúbbur Reykjavíkur.  Ísland er sjálf-stætt fjölumdæmi innan Alþjóðasambands Lionsklúbba og nefnist fjölumdæmi 109, sem síðan skiptist í umdæmi 109 A og 109 B. 
Lionsklúbburinn …………………….., sem þú ert nú að ganga í er í umdæmi 109 ….. á svæði ….. ásamt ….. öðrum klúbbum.  Klúbburinn var stofnaður árið …………. 


3. Formaður eða eldri félagi les siðareglurnar. 

Siðareglur Lions
1. Að líta á starf mitt sem köllun og leysa það svo af hendi að ég ávinni mér traust.
2. Að leitast við að ná góðum árangri í starfi mínu og áskilja mér hæfilega umbun erfiðis míns, en reyna ekki að hagnast með óréttmætum hætti.
3. Að muna að láta ávinning minn ekki verða á annarra kostnað; að vera trúr meðbræðrum mínum og heiðarlegur gagnvart sjálfum mér.
4. Leiki vafi á lagalegu eða siðferðilegu réttmæti gerða minna, að breyta þá við náungann eins og ég vil að hann breyti við mig.
5. Að gera vináttu að markmiði, ekki leið að marki.  Sönn vinátta krefst einskis í eigin þágu og má aldrei vera háð gagnkvæmum greiða.
6. Að hafa ætíð í huga skyldur mínar sem þjóðfélagsþegn og að vera hollur þegn þjóðar og byggðarlags bæði í orði og verki.
7. Að hjálpa meðbræðrum mínum í vanda.  Þeir sem um sárt eiga að binda þurfa hluttekningu, bágstaddir og minnimáttar stuðning.
8. Að vera gætinn í gagnrýni og örlátur á hrós.  Að byggja upp, en rífa ekki niður.



4. Formaður eða eldri félagi les markmið Lionsklúbba.

Markmið Lionsklúbba
1. Að skipuleggja, stofna og hafa eftirlit með starfi þjónustuklúbba sem nefndir eru Lionsklúbbar.
1. Að samhæfa verkefni Lionsklúbba og samræma stjórnunarhætti þeirra.
1. Að vekja og efla anda skilnings meðal þjóða heims.
1. Að efla meginreglur heilbrigðs stjórnarfars og borgaralegra dyggða.
1. Að sýna virkan áhuga á velferð samfélagsins í félagsmálum, menningu og almennu siðgæði.
1. Að tengja félagana böndum vináttu, góðs félagsanda og gagnkvæms skilnings.
1. Að skapa vettvang fyrir frjálsar umræður um öll málefni sem varða almannaheill en undanskilja þó umræður um stjórnmál og trúarbrögð.
1. Að hvetja þjónustuviljugt fólk til að leggja lið í sínu samfélagi, án persónulegs fjárhagslegs ávinnings og að hvetja til dugnaðar og eflingar siðgæðis í viðskiptum, iðnaði, atvinnulífi, opinberri þjónustu og einkarekstri.





5. Inntaka nýs félaga. Þegar formaður tekur inn nýjan félaga er hann spurður að því hvort hann óski eftir því að gerast félagi í klúbbnum.

Þið hafið nú heyrt siðareglur og markmið Lions.
Því spyr ég þig …………………………………………..., vilt þú ganga til liðs við Lionshreyfinguna með inngöngu í Lionsklúbbinn …………………….?
Þar sem þú hefur svarað játandi vil ég biðja meðmælanda þinn……………………………………………………………….. að sæma í þig merki Lionshreyfingarinnar til staðfestingar á inngöngu þinni í klúbbinn.
Fyrir hönd klúbbsins afhendi ég þér nýliðamöppu, en í henni er að finna upplýsingar um Lionshreyfinguna sem ég bið þig að kynna þér vel.  
Ég vænti þess og legg á það mikla áherslu að þú verði starfsamur og starfsfús félagi, ávallt reiðubúin til að leggja þig allan fram við þau verkefni sem þér eru falin innan klúbbsins og eins við þau verkefni sem klúbburinn tekur sér fyrir hendur og vinnur að.  Með því að vera heill og sívakandi í starfi vinnur þú klúbbnum það gagn, sem ætlast er til af þér.  Við leggjum ríka áherslu á góða mætingu á fundum sem og til þeirra starfa, sem klúbbfélagar verða kallaðir til. 

Ég vona að þú munir eiga hér ánægjulegar stundir og býð þig velkomna í klúbbinn um leið og ég bið klúbbfélagana að taka undir þau orð mín með lófataki.

Afhenda meðmælanda viðurkenningarskjal og einblöðung fyrir meðmælendur og minna á skyldur hans og okkar, félaganna allra, að halda vel utan um hverja aðra.
(nánari upplýsingar má finna á Lion Portal og/eða hafa samband við Lionsskrifstofuna)

